
 کندهاري مع�راناروا6اد نعيمي او 
  

د احمدشاهي کندهار د کو8و په وېش کي يوه کو8ه د بنايانو په نوم   

دا کو8ه د دوهمي ناحيې د 6کاپر بازار په لوېدي@ه راسته کي واقع . موجوده ده

د دې کو8ې اکGه کورونه په کندهاري مع�رانو . ده او مخ پر لوېديE غزېدلې ده

 .پوري اړه لري) بنايانو(

ع�رانو مشر استاد چي د احمدشاه بابا معاصر او د احمدشاهي 6ار د دغو م 

د دغه استاد . په جوړولو کي ئې لاس لاره استاد محمدياسO نومېدى

محمدياسO اولاده وروسته په کندهاري مع�رانو مشهوره سوه، چي پر کندهار 

 لي ودان]سربېره ئې په کابل، جلال آباد او د افغانستان په نورو ولايتونو کي 6ک

 . خولې تويي ک[ي ديکېدې هيواد په آبادولو او جوړولو  او د ېجوړي ک[

. حاضره کوچن] رساله چي د کندهاري مع�رانو په نوم ليکل سوې ده 

د دې رسالې �ول مع�ران د کندهار د بنايانو . هدف ئې د دغو مع�رانو معرفي ده

د کندهار زياتره د . ي ديپه کو8ه پوري اړه لري او د دې کو8ې اصلي اوسېدونک

پام وړ ودان] او تاريخي dايونه د دوى د کار محصول او د دوى په لاسونو جوړ 

په دې لست کي د کندهار مشهور مسجدونه، جامع gاf، د ساتېري . سوي دي

پارکونه، د احمدشاه بابا او مېرويس نيکه د زيارتونو ودان] او نور متبرکه اماکن 

 .په لاس جوړ سوي دي �رانو�ول د دغو کندهاري مع

ش کال د کندهار مجلې په بېلابېلو kgو کي ١٣٥٥ رساله لوم[ى وار په دا 

دوهم وار د dينو اضافاتو او زياتونو سره د 6کلا مجلې د شپnم کال په . خپره سوه

 rه اوسني کتاkو کي خپره سوې ده، چي موږ هم د 6کلا مجلې بkg بېلابېلو

 .شکل ته اړولې ده

 

 :الې مؤلفد رس
د دې رسالې اروا6اد مؤلف انجن� محمدحسن نعيمي نومېnي، چي په 

د هغه د . خپله هم يو مسلکي مع�ر او د کندهار 6ار په ابادولو ست[ى س[ى وو

کارونو xونې اوس هم د دغه 6ار په بېلابېلو dايونو کي تر سترgو کېnي، چي 6ه 

ي په نوې بkه د عبدالغني xونې ئې د کندهار د عيدgاه جادې ع�رات دي چ

 .خان gردېزي د نائب الحکوم}] په دوو دورو کي جوړ سوي دي

 د کندهار د مشهور مع�رباشي استاد محمدنعيم چي په نعيمياروا6اد 

نيکه ئې استاد عبدالرحيم او ورنيکه . خليفه نعيم جان سره مشهور وو زوى دئ

الرحمن زوى او د محمدصديق د عبد. ئې استاد محمدصديق مع�ر نومېnي

عبدالرحمن پلار استاد محمدياسO نومېدى چي د احمدشاهي دربار مع�ر او د 

 .احمدشاهي 6ار له لوم[نيو مع�رانو 8خه kgل کېnي

ش کال د کندهار د بنايانو په کو8ه کي ١٣١٢محمدحسن نعيمي په 

ش کال د کندهار د هغه مهال په شالمار 6وون@ي کي شامل ١٣٢٠په . وزوکېدى

وروسته . او تر شپnم �ول}] پوري زده ک[ي ئې په دغه 6وون@ي کي تر سره ک[ې

ش کال د احمدشاه بابا له ١٣٣٠د م�ويس نېکه عالي لېسې ته تبديل او په 

لوړي زده ک[ي ئې د پولي تخنيک د مهندس] په رشته . لېسې 8خه فارغه سو

 .کي تر سره ک[ې

لوم[ى ماموريت .  دئش کال 8خه ئې رسمي ماموريت پيل ک[ى١٣٣٣له 

په نامه پيل او " معاون مهندس"ئې د کندهار د فوايد عامې په مديريت کي د 

وروسته ئې د کندهار او هلمند په بېلابېلو ساخت�f پروژو کي ماموريتونه ک[ي 

 .دي

اروا6اد نعيمي د خپل مسلک مع�رۍ تر 8ن� د ادب او مطالعې سره هم 

د کندهار د مطبوعاتو په .  6ه ذوق ��8 ووعلاقه لرله او په دې برخو کي د

شمول ئې ه�غه د 6وون@ي د شاgردۍ له وخته د مرکز کابل د بېلابېلو مجلو او 

اخبارونه اشتراک درلود او له کابله به د دوى په نامه کندهار ته بېلابېلي مجلې او 

 په اروا6اد نعيمي خپل ادr ذوق د مرګ تر وخته وپاله او. اخبارونه رارسېدل

دغه دوران کي ئې بېلابېلي ترجمې او ليکني په کندهار کي د کندهار مجلې، 

 .طلوع افغان او په کابل کي د کابل مجلې له لاري خپرې سوي دي

د کندهار د مشرانو فرهن}يانو سره ئې د ناستي ولاړي مجلسونه ک[ي دي او 

ې کشران هم د مشرانو تر 8ن� ئدغه عادت ئې د ژوند تر آخره پوري پاللى دئ، 

ډېر آرام او د پاسته .  8و واره په مجلسونو مفتخر سوى يمزه ئېنه دي هېر ک[ي، 

د وخت د حکامو . خبري ئې آرامي او پرله پېيلي کولې. طبيعت ��8 س[ى وو

 . او کله نا کله به ئې مجلسونه په gرمولې و6ې خاطرې ئې په حافظه کي ساتلي

 او توفاپه کندهار کي  مه١٥ې پر سلواغ کال د ش١٣٩١نعيمي د اروا6اد 

 .په خپله پلرن] هديره کي 6خ سو

 مطيع الله روهيال

 ش١٣٩٣ وږى ٣

  کندهار-نوى 6ار 



٨ 

  
  
  

 کندهاري مع�ران
  

انسانان چي د كور، خوني او ښار مدني ژوند ته راشيوه سوي دي، نو   
د معمارۍ . ښايي چي همدا مهال يا څه وروسته معماري هم پيل سوې وي

 سر څلور هغه د لومړي. هنرونو غوندي تكاملي لار وهلې دههم لكه نورو هنر 
دېوالونه، خوني يا كورونه په پاى كي داسي يوه بريد ته رسېدلي دي چي 

  .انسانان ئې هېښ كړي دي
 د كيندنو پر مهال تر  وينو چي زياتره مهال لرغونپوهانموږ او تاسي  

قاشي سوي برجان مومي، چي خاورو لاندي لويي ماڼۍ، ښايسته خوني او ن
  .دا نو د معمارۍ د هنر له مخي خورا زيات ارزښت لري

لومات وړاندي كړو، چي د معموږ به دلته د ځينو هغو ودانيو په باب   
مځكي پر مخ وداني سوي او اوس ئې هم په هيواد كي دننه په بلخ، باميان، 

ه ځينو نورو سيمو هرات، بست، غزني، كندهار، ننګرهار او د نورو ولايتونو پ
  .كي بېلګې سته

تر سرليك ) د كندهاري معمارانو(څو كاله مخكي په لمر مجله كي   
لاندي د ښاغلي يوسف آئينه د ليكنو يوه لړۍ چاپ سوه، چي دى خپله هم د 

په دې ليكنو كي ئې د كندهار . كندهاري معمارانو له كورنۍ څخه دئ
او د هغوى لاسي كارونه ) سابد هغه وخت په ح(پخواني او اوسني معماران 

  .معرفي كړي دي
زما له پاره چي داسي موضوعات ډېر په زړه پوري دي، نو هغه مي د   

راسره لږ و ډېرو معلوماتو په زياتولو سره پښتو ته را اړولي دي او دا اړخ مي يو 

څه زيات روښانه كړى دئ چي خپله كندهاري معمارانو په كندهار كي څه 
 –ي د هغو معمارانو نومونه ياد كړي دي چي دلته ئې لوى كړي دي؟ او هم م

  . هيله ده چي درنو لوستونكو ته به په زړه پوري وي.لوى كارونه كړي دي
كله چي په يوه ټولنه كي د هغې ټولني د رښتينو خدمتګارانو يادونه   

كېږي، نو د معمارانو له ډلي څخه هم لاس نه سي اووښتلاى، ځكه موږ چي 
ر، كوڅې، كلي او ښار ته ګورو نو دا ټولي ودانۍ د معمار د لاس كله خپل كو

  :محصول دي هغه د علامه رشاد بابا خبره
  دغه ستا په ړنګ جهان كي چي ولاړي بنګلې دي

  ولې ديـد معمار د لاس تڼاكي، د مزدور تودې خ
نو دلته به موږ تر ډېره بريده په كندهار كي د كندهاري معمارانو په باب   

  : وږغېږوڅه ناڅه

 کندهاري مع�ران
  

 :کندهار 6ار
د ښاغلي محمدمعصوم هوتك ) احمدشاهي كندهار(اشرف البلاد   

ليكلى او چاپ سوى اثر دئ چي په دې اثر كي ئې د ځينو تاريخونو له خولې د 
كندهار ښار د جوړېدو په باب ويلي دي، چي لوى احمدشاه بابا د خپل 

دې فكر كي وو چي د كندهار نوى ښار د سلطنت له لومړيو وختو څخه په 
هيواد د پايتخت په توګه جوړ كړي، ځكه ئې نو له خپلو مشاورينو، قومي 

د كندهار ښار شاوخوا سيمي . مشرانو او صاحب نظرو سره مشورې پيل كړې
ئې وكتلې او په پاى كي ئې د اوسني ښار پر سيمه نظر برابر او دا ځاى ئې 

په مجموع كي د ده خواجه په نامه يادېده د پاتاو دا سيمه چي پخوا . خوښ كړ
كانال د همدې ده خواجې سره نښتى روان وو او د مځكو اوبولو له ) پاتاب(

  .پاره خورا مهمه واله وه
هـ ق كال د ربيع 1169لوى ټولواك د دغه ځاى تر خوښېدو وروسته د   
بره په لومړۍ ورځ د احمدشاهي كندهار د بنسټ ډ) دوهمي خور(الثاني 

د بنسټ ايښوولو په مراسمو كي اعليحضرت احمدشاه بابا تر دعا . كښېښوده
وروسته د ښار جوړولو عمومي سرپرستي اشرف الوزراء شاه ولي خان باميزي 

  .ته وسپارله
د ښار له پاره ئې په يوه لويه كلا كي دننه د دوولسو قولبو په اندازه چي   

چي د كلا په دننه كي بايد شپږ سوه جريبه كېږي نقشه داسي جوړه كړه 
ارګ، دربار، څو سركاري ودانۍ، څو بازارونه او د بېلابېلو قومونو او ټبرونو په 

  .نامه كوڅې او كورونه جوړ سي
نوموړي د ماهرو معمارانو چي مهندسان ئې هم بولي له خوا كار پيل   

  .كړ، چي لوى معمار ئې استاد محمدياسين نومېدى
سته چي ) بنايانو كوڅه( ناحيه كي اوس هم د د كندهار ښار په دوهمه  

ران چي په ادلته به دغه معماران اوسېدل او زياتره هغه كندهاري معم
كندهار، كابل، جلال آباد او د افغانستان په نورو سيمو كي ئې ودانۍ جوړي 

  .كړي، له دغي كوڅې څخه راوتلي دي
سټايل او نور د معمارۍ هنر زموږ په هيواد او ګاونډيو هيوادو كي د   

څرنګوالي له مخي يو ډول معلومېږي، په تېره بيا هغه ودانۍ چي تر 
د هند ښايسته او لويي ماڼۍ چي . احمدشاهي عصر وروسته جوړي سوي دي

د استاد احمد او د ده د زامنو استاد عطاء االله او نورو په لاس جوړي سوي دي 
ثر ئې پكښي ښكاره دئ، هم د كندهار د اصيلو معمارانو كار ته ورته دي او ا

ځكه كټ مټ هغه سبك آن مساله پكښي كارېدلې ده چي زموږ په هيواد كي 
  .طرز راپېژني) ګډ ختيځ(به كارېدله چي دا نو د معمارۍ 

  

f]{انd ينيd د کندهاري مع�رانو: 
ي د معمارۍ  دوى پرته له دې چ.دا معماران ځانته جلا ټيپ خلګ وه  

. كالو او نورو ځانګړنو له مخي پېژندل كېدل سامان ورڅخه واى، د څېرې،
لكه ږيره به ئې لنډه او كونډۍ وه، برېتونه به ئې په غيچي وهل، د سپينو زرو 
يو لوى مهر به ئې په ګوتو كاوه، په صدرۍ پوري به ئې يو ځنځير مښلاوه چي 
يوه كوچنۍ منځ خالي آله به پوري مښتې وه، چي سياهي به وراچول كېده او 

نځير كي به كليمه داره روپۍ، په دې ځ. كار به ځني اخيستل كېدهد ټاپې 
  . بګړۍ ته به ئې جوغه وركوله.اقو او غاښ ټومبى هم اچول سوى ووچ

داسي كورتۍ يا . د كار په وخت كي به ئې شمله په بګړۍ كي وهله  

صدرۍ به ئې اغوستله چي غوټي به ئې تړلي وې، د لاس لرګى به ئې له ځان 
او كله كله به ئې له دې لرګي څخه د اندازه كولو كار اخيست، سره ګرځاوه 

په جېب كي به . هم به ئې ورباندي خټګر او نورو كارګرانو ته لارښوونه كوله
ئې يو ټوك وظيفه په ورېښمين دسمال كي پېچلې له ځان سره ګرځوله، 
اصيلي شاه مقصودۍ تسپې به ئې هم وراچولې، د زړتيا پر مهال به ئې 

  .هم ايښوولې، بازوبند به ئې تاړهعينكي 
د كار سامانونه ترازو، پركار، كج، نقشه او څه نور افزارونه به ئې په يوه   

  .توبره كي اچول، چي زوى يا بل دوست به ورسره وړل
ځينو معمارانو به تل په ښوونه كي دا بخل درلود چي بايد دا هنر د ده له   

ړي، نو كار ته به ئې خپل زامن يا نژدې دوستانو څخه پرته بل څوك زده نه ك
د بډايو معمارانو اكثره د كار سامانونه . نور نژدې دوستان ورسره ملګري كول

به له زرو څخه جوړ سوي وه، كله چي به ئې د يو ځاى يا تعمير نقشه رسموله 
څخه به ئې كار اخيست او كاغذ ئې هم ) رنګ(نو له يو ډول ځانګړي سياهۍ 

  .بېل وو
مولو ترتيب ئې داسي وو چي معمار به پر مځكه چارزانو د نقشې رس  

كښېناست، كاغذ به ئې پر يوه ټيټ مېز كښېښود او څلور كونجه به ئې پر مېز 
د كار تر پيل مخكي به ئې اودس تازه . ورونښلول، بيا به ئې نو كار پر شروع كړ

م االله، كړ، كه به د لمانځه وخت وو اول به ئې لمونځ وكړ بيا به ئې نو په بس
 همدارنګه به ئې د بنسټ .رو سپېڅلو كلمو سره كار پيل كاوهالحمدالله او نو

ايښوولو، كمان تړلو، پوښښ كولو، يا خټو خيشتولو يا مسالې پخولو پر مهال 
 بې اودسه به نه معمار او .ي دعاوي ويلې چي د دوى به زده وېهغه مخصوص

 په ډله ايز ډول تكبيرونه د كار په پاى كي به ئې. نه هم خټګر كار مښلاوه
  .خيراتونه او نذرونه هم دود وه. ويل
كار خټګر، بيا شاګردانو او مزدورانو يو په بل تر معمار وروسته به استاد  

  .پسې كار كاوه
كار خټګر د كار افزار ګلماله، دست پنه، شاول، زېبند، تېشه او د استاد  

ه په توبره، بورۍ يا دوپټه دا سامانونه به ئې د كار ځاى ت. كولنګ راشپېل وه
  .كي وړل
د دېوالو يا نورو سطحو اندازه او سموالى به ئې په شاول معلوماوه او يا به   

داسي چي د دېوال له يوه ګوټ څخه به ئې نظر . ئې په سترګو معلوماوه
په دې . ورواچاوه، دا كار به ئې كله كله له كښتي څخه و لوړي خوا ته كاوه

د مځكي مخ چي به ئې .  كوږوالى او لكي بوكي كار سماوهتوګه به ئې د دېوال
سماوه، څو ځايه به ئې خښتي كښېښوولې بيا به نو ورته پرېووت او د مځكي 

به د مځكي پر مخ او لاندي معمارانو . هپورته كښته به ئې په سترګو معلومول
دواړو كي كار كولاى سواى چي په دې كي زېرخانه، پول، واله، سيفون، 

ره او سمه كي بند، سړك او داسي نور راځي او هر ډول ودانۍ ئې په غحوض، 
خانې، باغ، باغچې او نورو ساتېري ځايو جوړونه هم د د ګل. جوړولاى سواى

ۍ پرته په رسامۍ، نقاشۍ او مجسمه سمعمار له مهند. معمار د كار برخه ده
  .ستجوړونه كي هم ماهر وو، چي په نخشو كي به ئې له هغو څخه كار اخي

لكه مخكي چي مو وويل چي د شته معلوماتو له مخي د كندهار د   
 استاد حاجي محمدياسين دئ، چي تر ،اوسنيو ځينو معمارانو استاد او مشر

كله چي احمدشاه بابا . ده مخكي د كندهاري معمار په نوم بل څوك نه پېژنو
وغوښته چي د خپل هيواد او امپراتورۍ مركز جوړ كړي نو د همدغه 

اوس هم په همدې نامه يادېږي، نقشه ئې جوړه كړه مدشاهي كندهار چي اح
لتي ودانۍ ئې او يوه لويه كلا ئې پر راوګرځوله چي بېلابېلي دولتي او نادو

جامع ګاني، چارسو، د كندهار اوسنى لكه نور . پكښي جوړي كړې
 په يقين سره د  چي هغه مهال پوښلى وو، نخشه سول چيسرخلاصى چارسو

 او ښايي د هنر يو شهكار بلل كېږي او زيات شمېر نوري ودانۍ هم معمارۍ

د دغه كار له پاره استاد . جوړي سوې چي اوس هم په ګمبتي بڼه سته
محمدياسين او د ده زامن استاد پاينده محمد او استاد عبدالرحمن د پاچا په 

په دې كار كي د كندهار ځيني اطرافي بنايان هم . خوښه وټاكل سول
ه  سپېڅلي ځايونه لكه خرق ځيني نورتر دې وروسته. ل سوي وهګومار

په څلرمه ناحيه . مباركه، ځيني جامع ګاني او يادګاري مسجدونه جوړ سول
اء مسجد جامع چي زړه جامع ئې بولي، مدد خان جامع، ركي د اشرف الوز

ميرهزار جامع چي اوس هم په خپله بڼه ولاړ دي، چي ښكلي رواقونه، 
ښونو لوړي ښكلي ګومبتي ئې ګلان او پاڼي، فيل پايې، د پوښكټارې، ګچي 

ځان ته خپل ترتيب درلود چي  په هره برخه كي ئې د مسالې تهيې .درلودې
د ) عصر(دا ټول د كندهاري سبك او د اعليحضرت احمدشاه بابا د پېر 

د دغسي ځايونو د جوړېدو فرمانونه به پاچا . معمارانو د لاښ نښانې دي
 ټول فرمانونه كېداى سي چي اوس هم د ځينو معمارانو له دا(صادرول 

د تېمورشاهي تاريخ چي عزيزالدين وكيلي ليكلى دئ ). وارثانو سره پيدا سي
  : كښلي دي چيئې په دوهم ټوك كي 

استاد محمدياسين، استاد پاينده محمد او استاد عبدالرحمن به د "  
ل كېدل، چي كله به د پاچا احمدشاه بابا په پېر كي تل داسي كارو ته ګومار

اراده سوه، چي يوه ماڼۍ، كلا، باغ يا د ساتېري ځاى جوړ سي نو دستي به 
نخشه، خټګران، نوره عمله لكه د مسالې برابروونكي، سارو، سندله 

 همداسي به ئې د مسالې جوړولو له ، ...جوړوونكي، ډبري والا، تركاڼ او نور
د .  اهاك او نور به پكښي پخېدل، چي خښتي،ه كړهجوړ) داښ(پاره كوره 

دې توكو تر برابرولو وروسته به د لوى استاد تر نظر لاندي كار پيلېدى او 
 آن د ودانۍ ميده كاري، ښكلاييزي .وړي معمار به د ټول كار مسئول وونوم

برخي او د كار كُلي او جزئي برخي به هم ده ارزولې او كه به څه ستونزه 
  .ار به پاچا ته مسئول وورامنځته كېده نو مشر معم

په كندهار كي د استاد ياسين، پاينده محمد او عبدالرحمن د لاس   
كارونه ډېر تاريخي ارزښت لري، چي يوه ښه غوره بېلګه ئې د احمدشاه بابا 

دا ګمبته چي د سقاويانو سره په جنګ كي توپ پر لګېدلى وو او . (ګمبته وه
 استاد نعيم جان معمار له خوا ئې  كاله مخكي د33درز پكښي پيدا سوى وو، 

 نور نو تر اوسه په خپل .ل سوه او بيرته له سره ترميم سوهد سر برخه ونړو
ري ځايو څخه ډېره ښكلې ليدل ټول آب و تاب ولاړه ده او د ښار له ډېرو لي

او د هغه مهال د لويو ) د احمدشاه بابا جامع( همدارنګه شاه جامع .كېږي
ګاني تر اوسه په خپل ټول عظمت او پخوانۍ بڼه خلګو په نومونو جامع 

په احمدشاهي ښار كي د هغه مهال كورونه تر اوسه سته، د . ولاړي دي
د پلاني كور خوني (كندهار سپين ږيري اوس هم دا خبره كوي چي 
د لوى ) شاهي اصطلاح(احمدشاهي خوني دي، يا شاهي خوني دي، اوس د 

  ).دئ، يا شاهي خونه دهله پاره كارېږي، لكه لوى شاهي كور 
د كندهار ښار جنوبي خوا ته د كوچني كارېزك په كلي كي د ميا   

چي د روسانو سره په جنګو (نورمحمد صاحب د قبر سر ته يوه مناره ولاړه ده 
كي ونړېده، بيا د كندهار د مخكني والي ګل آغا شېرزي له خوا جوړه او ترميم 

  ).سوه
اى د متوليانو په وينا دا مناره استاد زموږ نيكه ګانو ويل چي د هغه ځ  

محمدياسين په خپل لاس جوړه كړې ده، كله چي د احمدشاه بابا زوى 
تېمورشاه پلازمېنه له كندهاره كابل ته يووړه، نو دغه يو شمېر معماران ئې 

 په كابل كي د ښار .ابل كي ئې ښار جوړولو ته وګومارلهم ورسره بوتله او په ك
د چي په كابل كي ئې ) مراد خان(د كار پر سر ئې نقشه جوړه سوه او 

 دغو معمارانو په كابل كي د .مرادخانه په نوم كوڅه پر نامه ده ودراوه
زيارت، نورالاسلام مسجد او څه ) تميم انصار، جابر انصار(عاشقانو عارفانو 

  .نور سركاري كارونه وكړل، چي دا هلته د دوى لومړي كارونه وه

ئې پاينده محمد د كابل په بالاحصار كي چي هغه دغه پلار او زوى   
 د بالاحصار يو څه .ګ بلل كېدى، ځيني ودانۍ جوړي كړېوخت شاهي ار

تر اوسه برخه اوس هم سته په تېره بيا د بالاحصار د څلورو خواوو د ډبرو كار 
د كابل د هغه مهال كوڅې اوس هم د . هيڅ ډول پېښو له منځه نه دئ وړى

 خلګو په نامه يادېږي، لكه د سردار جان كوڅه، مرادخاني هغه پېر د نامتو
كوڅه، باغ نواب كوڅه، قاضي فيض االله خان كوڅه، همدارنګه څو 
مسجدونه، د كابل پر رود څو پلونه، څه نور د ساتېري ځايونه د تېمورشاه په 

همدا ډول د كابل په اطرافو كي د تېمورشاه د دربار غټانو هم . امر جوړ سول
او باغونه جوړ كړي دي، چي نخشه او د جوړوني كارونه ئې دغو كلاوي 

دا ځايونه اوس هم د دغو غټانو په نومو يادېږي او . معمارانو تر سره كړي دي
د دغو ودانيو په جوړولو به پاچا او نور درباري غټان ډېر خوښ . آثار ئې سته

د )  محمداستاد ياسين او استاد پاينده(وروسته نوموړي پلار او زوى . وه
په . دربار غړي سول چي تل به د دربار له ځينو امتيازاتو څخه برخمن وه

كابل كي د پاچا ځاى ته نژدې، كور، آسان او مهتران ورته ټاكل سوي وه او له 
  .دربار څخه د پاچا له خوا ځيره ورته مقرره وه

  ځاى آثار ئې–د پاچا تېمورشاه د مهال ټولي ودانۍ نه دي پاته او ځاى   
ليدل كېږي، كله چي تېمورشاه مړ او په چارباغ كي ښخ سو، نو د ده د ګمبتي 
او قبر د جوړېدو كار هم دغه پلار او زوى وكړ، چي د كابل د ښار په منځ كي له 

د تېمورشاه تر مرګ وروسته د زامنو د بې اتفاقۍ او كورنۍ . ورايه ښكاري
و، ځكه نو دا مهال د وطن  له امله د خلګو ژوند پر عادي حال پاته نه سېجګړ

  .د آبادۍ او معمارۍ څرك چنداني نه ليدل كېږي
د كندهار په كوهك كي د زرغونې انا ګمبته هم دغو معمارانو جوړه   

بيا ترميم كړه، خو بيا ) انجنير نعيمي(كړې چي د غوايي تر انقلاب مخكي ما 
و د ګل آغا د جنګونو، طبيعي پېښو او نه پاملرني له امله بيرته وشړېده، خ

  .شېرزي د ولايت پر مهال بيا ترميم سوه
د سدوزو كورنۍ د ځينو شهزادګانو تر خپل منځي كشمكش وروسته   

م واك واخيست نو دا مهال د استاد 1793چي شاه زمان د تېمورشاه زوى په 
بيا . ياسين له كورنۍ سلسلې څخه استاد يارخان او استاد شهباز خان پاته وه

محمد خان او امېرشېرعلي خان تر وخته همدا دوه مشران نو د امير دوست 
. معماران وه چي د پاچهانو او دربار تر پاملرني لاندي ئې ودانيز كارونه كول
تر دې وروسته د نوموړي شهباز خان دوه زامن شهنواز خان او محمدكريم 

همدارنګه استاد عبدالرحيم د استاد صديق له . خان د وخت معماران وه
دوى هم په كندهار كي د . څخه چي د استاد ياسين د كورنۍ سړى وواولادې 

معمارۍ په چارو بوخت وه، چي د زياتو ودانيو تر څنګ د كندهار د منزل باغ 
كه څه هم چي معمارانو دا بخل درلود . پخوانۍ ماڼۍ هم دوى جوړه كړې ده

په چي له خپلي كورنۍ پرته ئې بل چا ته معماري نه ښووله، خو د سدوزو 
وخت كي كندهاري معمارانو يو شمېر كابلي معماران وروزل چي لوى او فني 

  .استادان ځني جوړ سول او په كابل كي ئې ډېري ودانۍ جوړي كړې
د كندهاري سردارانو په وخت كي د معمارۍ د كار چنداني درك نه   

معلومېږي، يوازي په كلات كي لويه كلا جوړه سوه او د كندهار په چارسو كي 
جامع جوړه سوه، چي بيا د سردار محمدعثمان خان په وخت ) كندل خان(

  .كي ترميم او پراخه سوه چي اوس هم په همدې نامه ولاړه ده
د اميرشېرعلي خان او وروسته بيا د عبدالرحمن خان په وخت كي هم   

عبدالرحمن خان د دې كورنۍ د كارو په ارزښت پوه . ودانيزو كارو ته پام وسو
ده په فرمان يو شمېر كورنۍ چي څلوېښت تنه كېدل، په ډېر نو د . وو

درنښت كابل ته وغوښتل سول او هلته ئې د باغ بالا، شهر آرا برج، اعمالات 
تون باغ چي د كابل ولايت وداني ده په شهر آرا باغ كي ځينو سخانې، مېمل

  په دې ډله كي.رو ودانيو د جوړېدو پلان طرحه كړودانيو، د ارګ او څو نو

استاد لعل محمد او د ده ځيني شاګردان مخكي لا كابل ته تللي وه، څنګه 
چي كار ډېر وو او دوى نه په رسېدل ځكه نو استاد لعل محمد د امير 
عبدالرحمن خان په امر كندهار ته ولېږل سو او له هغه ځايه ئې څلوېښت تنه 

  .وتلهمعماران چي زيات ئې د استاد ياسين له كورنۍ څخه وه كابل ته ب
او د امير په امر هر معمار ته يو آس او درې زره پخې روپۍ وركړه سوې او   

  .چا چي خپله كورنۍ بېولې وه د هغوى د كورنۍ لګښت ئې هم وركاوه
په دې ډله كي استاد جلال او ورور ئې استاد شېراحمد، استاد ولي   

استاد لعل د (، استاد بسم االله )د استاد لعل محمد زوم(محمد، استاد يعقوب 
، استاد عبداالله، استاد دوست محمد، استاد حكيم، استاد )محمد ځوان زوى

حبشو، استاد رحيم او ځيني نور دوهمه او درېيمه درجه معماران كابل ته 
. لومړى ئې د ارګ بيا ئې د باغ بالا او شهر آرا په ودانولو پيل وكړ. ولاړل

  . سولوروسته بيا ودانيز كارونه د دوى تر منځ ووېشل
د مسالې په سم . امير د ښو ودانيو له جوړولو سره ډېره مينه درلوده  

د ښه كار په بدل كي به ئې . جوړولو او كارولو كي به ئې تل لارښووني كولې
دوى به هم د ودانيو په ډيزاين، . معمارانو ته بخششونه او جايزې هم وركولې

غه ګلدستې، مارپېچ په ګچو سره ه. ښكلا او پوخوالي كي زياته هڅه كوله
 ځاى پاته دي د –كارونه، ليكونه او نوري ميده كارۍ تر اوسه هم چي ځاى 

  .ماڼۍ ده) جهان نما(ستايني او آفرين وړ دي چي ښه بېلګه ئې د خلم 
وايي كله چي د كابل كارونه د امير عبدالرحمن خان په وخت كي تمام   

په مشرۍ د ) ير شهيدام(سول نو نوموړي معماران د شهزاده حبيب االله خان 
جلال آباد ته واستول سول، چي هغه د ژمي پلازمېنه جوړه او  اماهيپر له خو
امير حبيب االله خان د خټو او ودانۍ په كار كي د ښه ذوق خاوند . نوې كړي

  .پر مساله، مزدور او نورو كارو به ئې ښه پام كاوه. وو
 ځينو مهمو كارو ته .د هغه ځاى كارونه د ده په لارښوونه ووېشل سول  

به ئې څو تنه معماران وټاكل او ځينو كارو ته به ئې يو تن له كابلي يا خپلي 
  .كورنۍ له شاګردانو سره وګوماره

د . د جلال آباد د شاهي باغ كار د لومړۍ درجه معمارانو له خوا پيل سو  
باغ وداني، حوض، ولې، فوارې، چمنونه، د ګلانو او ونو باغچې، د چوپړ د 

  .عملې د استوګني ځاى په اوچت ډيزاين او ښكلا سره نخشه سوه
د كار په پاى . باغ دونه ښايسته جوړ سو چي څوك ئې په ليدو نه مړېده  

كي نوموړو معمارانو ته شپږ زره كابلۍ چي هغه وخت ښه لوړ مبلغ وو د انعام 
  .په توګه وركول سوې

تاد جلال او استاد په جلال آباد كي چي كله كارونه وېشل كېدل نو اس  
ولي محمد له خپلو شاګردانو سره په لغمان كي د قلعة السراج جوړېدو ته 

ښه توګه پاى ته ورساوه او دوى د دغه كلا او باغ كار په ډېره . واستول سول
  .ډېر ښكلي ئې جوړ كړل

دا كلا يو مهال وسوځېده، نوري ودانۍ ئې هم اوس نه دي پاته، يوازي   
ي، چي د معمارۍ د هنر عظمت او ښكلا ځني ئې كنډوالې پرتې د

  .څرګندېږي
لاري او څو نوري ودانۍ هم  همدارنګه په هغه ولايت كي ځيني پولان،  

  .د دوى په لاس جوړي سوې
حبيبيه باغ او سپين غر هوټل چي اوس بيا د جلال آباد د ښاروالۍ له   

ګه د همدارن. خوا ترميم سوي د استاد محمد يعقوب په لاس جوړ سوي دي
دغي دورې په ودانيو كي سراج العمارة، د شهزاده غلام حيدرخان باغ، 

  .شيشم باغ، حمام، پولان، د غټانو ځيني كورونه راځي
همدارنګه د سلطان پور د باغ ودانۍ چي هر كال د وري په مياشت كي   

د ويساك مېله پكښي جوړېږي او د بګرامي باغ څخه تر نملې پوري هم د 
  .دوى كارونه دي

د امير حبيب االله خان په دوره كي هم د ننګرهار په مركز او شاوخوا   
  .سيمو كي ودانيزو كارو دوام درلود

په ژمي كي چي به دى جلال آباد . د امير د ژمي پلازمېنه جلال آباد وو  
وايي . ته تلى نو معماران به ئې هم ورسره بېول او هلته به ئې كارونه په كول

االله خان له كابل څخه جلال آباد ته تلى نو د دربار كله چي به امير حبيب 
دوى به د . غټان او زيات شمېر نور خلګ به له خېمو سره ورسره ملګري وه

جلال آباد په باغو كي خېمې وهلې، ګواكي دې سفر به د يوې مېلې بڼه 
په شاهي پخلنځي كي به دونه ډوډۍ پخېده چي هر چا ته به ښه د . درلوده

  .ېدهخلاصه لاسه رس
تر هغو چي به امير هلته وو هر ځاى به مېلې جوړي وې او د خلګو به ښه   

سات تېر وو، چي په دې ترڅ كي به د كندهاري معمارانو باټه هم چاغه وه او 
  .دوى به زياتره امير په نامه پېژندل

 به ئې د معمارانو بيا چي به امير كابل ته راغى نو يو ځاى نه يو ځاى  
يا په مركز يا نورو ولايتو كي به ئې كارونه ورته . ته كاوهاخلاس په كار ور

  .ټاكل
دا مهال په كابل كي د دغو خټګرانو او معمارانو شمېر سلو تنو ته   

  .رسېدى
خليفه عبدالقيوم د استاد محمديعقوب كندهاري ځوان شاګرد وايي   
  :چي

 كي امير به موږ د زوى په نامه مخاطبولو او دې كار ئې زموږ په هڅونه  
  .لوى لاس درلود او دى هم زموږ په كارونو خوشحاله وو

دا مهال استاد لعل محمد چي د كابل د باغ بالا، ارګ او د كوټوالۍ د   
ګمبتي كار ئې د نورو كندهاري معمارانو په همكاري بشپړ كړ له دې نړۍ 

  .وكوچېد، د استاد جلال هم پسي لار سوه

، د ستوري )وسني صدارت ماڼۍد ا(د دلكشا، د ساعت برج، قصر عليا   
ماڼۍ، د جبل السراج د برېښنا بند، امير غازي بند او ځيني نوري سراجيه او 

ا د د برېښن. شخصي ودانۍ د استاد يعقوب په معمارۍ سره جوړي سوي دي
 معمار استاد عبدالغياث د استاد تهماس زوى او بند او څو نورو كارو كي كابلى

استاد يعقوب ډېر تكړه شاګردان وروزل . استاد بسم االله هم ورسره ملګري وه
استاد پايند، خليفه عبدالقيوم، . چي وروسته ئې ډېر پاموړ كارونه وكړل

بازمحمد، استاد باقي او جليل د ده شاګردان وه چي بيا لوى معماران ځني 
مداسي خليفه حيدري، اكبر او فقير جان هم د معمارانو په ټل ه. جوړ سول
كابلى خليفه عبدالوهاب، خليفه خوشدل چي د استاد ولي محمد . كي راغله

  .شاګردان وه رسماً معمارباشان سول
دا هم بايد ووايم چي د دغو معمارانو ځينو اولادو همدا د معمارۍ لار   

  .لاړلونيوله خو ځيني ئې بيا پر نورو لارو و
دا مهال په كندهار كي محمدعثمان خان نائب وو، چي د ده د وخت   

  .ولاړي دياو زياتره ئې په خپل آب و تاب ودانۍ تر اوسه د كار وړ دي 
او هم څرمه ) اوس نسته(لكه د ارګ ولايت مقام وداني، سلام خانه   

ځايونه لكه د منزل باغ ښكلى عمارت، د كندهار اوسنى پوښلى بازار چي 
همداسي د كندهار احمدشاهي كلا چي ډېره . وى چارسو ئې هم بولين

له بده مرغه چي اوس دا كلا يو مخ له (شوړېدلې وه په ډېر لګښت ترميم سوه 
د كندهار، كابل پر لار رباطونه، نهر سراج واله، د كندهار ښار ) منځه تللې ده

 ابادۍ او څو نوري د دې وخت) نيمګړې(جنوبي اړخ ته مهتر صواب واله 
  .دي

په اماني پېر كي استاد غلام محى الدين د استاد يعقوب ورور يوازنى   
معمار وو چي هرات ته د استاد په توګه واستول سو او هلته ئې شاګردان 

  .وروزل چي استاد ګل جان هراتى ئې د يادولو وړ دئ

استاد عبداالله د دې ډلي تكړه معمار وو، چي د كابل، لوګر او پكتيا د   
  .ارۍ ځيني كارونه په ده اړه لريمعم
د اعليحضرت امان االله شاه غازي د پاچهۍ په پاى كي استاد بسم االله د   

استاد لعل محمد زوى، تاج الدين د استاد جلال زوى، استاد كريم د استاد 
لكه د . رحيم زوى په كابل كي بوخت وه او څه ودانيز كارونه ئې وكړل

ونه چي اوس ئې خپل آب و تاب او ښكلا له خپلواكۍ منار او څه نور يادګار
  .لاسه وركړې ده

د څو الماني كارپوهانو سره ) هارنى(دا مهال المانى معمار او مهندس   
كابل ته راغى، د كابلي او كندهاري معمارانو په مرسته د دارالامان او پغمان 

  .ودانيو ته وګومارل سو
دي چي د فقيرمحمد، محمدحيدر او محمداكبر هغه معماران   

اعليحضرت امان االله شاه غازي د واكمنۍ په پاى او د اعليحضرت 
  .محمدنادرشاه د وخت او را وروسته په وزارتخانو كي پر كار ولاړ وه

د اعليحضرت محمدنادرشاه په وخت كي استاد بسم االله د بالاحصار بيا   
ده په جنګي كلا او د ملي دفاع وزارت ځيني ودانۍ د . رغوني ته وګومارل سو
نوموړى څه مهال د مركزي قوا د تعميراتو مدير او . معمارۍ جوړي سوې

استاد تاج الدين تر . وروسته بيا د مرګ تر ساعته د ريشخور فرقې معمار وو
يا په مزار شريف كي معمار او مهندس ب.  وخته د كابل ښاروالۍ معمار ووډېره

  .ګه همدلته پاته سووټاكل سو بيا بيرته كابل ښاروالۍ ته راغى او تر مر
د . د استاد ولي محمد يو زوى، محمديونس په ننګرهار كي معمار وو  

استاد رحيم كندهاري زوى مي څه وخت مخكي وليد چي ډېر سپين ږيرى 
  .سوى وو
هغه معماران چي د امير شهيد حبيب االله خان په عصر كي په خپله په   
الله شاه غازي تر وخته ئې ر كي په كار بوخت وه او د اعليحضرت امان اهاكند

استاد شېرمحمد او ورور ئې استاد : كارونه له ورايه ښكاره وه، دا استادان وه
اخترجان، د استاد شېرمحمد زامن، نامتو معمار استاد شېرين، استاد صالح 
محمد، استاد عبدالرحمن او د ده زامن، استاد محى الدين او استاد رحم 

خان محمد معمار او نېك محمد وه چي اوس الدين، د استاد اخترجان زامن 
  .ئې نېك محمد ژوندى او دا كار ئې پرې ايښى دئ

دغو دوو وروڼو شېرمحمد او اخترجان د كندهار په منزل باغ او ارګ   
  .ودانيو كي كار كړى دئ

استاد دلاور چي د امير شهيد حبيب االله خان په عصر كي ئې عمر پوخ   
و، همدارنګه د استاد غياث زامن، جلال، د معمارۍ يو تكړه هنرمن و. وو

  .واحد او عبدالاحد وهالعبدالوهاب، عبد
استاد علي د سراج الملة په عصر كي تكړه معمار وو چي لوى حاجي   

د لوى حاجي پيرمحمد زوى . پيرمحمد، استاد اعظم او استاد ګل ئې زامن وه
ي تر دېوال د استاد ګل زوى استاد صديق االله وو چ. مطيع االله مهندس دئ

  .لاندي مړ سو
لوى حاجي پيرمحمد د عيدګا دروازې د شيشك، د احمدشاه بابا د   

ګمبتي په ترميم، د هرات دروازې د شهيدانو د څلي په جوړېدو كي د استاد 
  .نعيم جان معمارباشي تر سرپرستۍ لاندي كار كړى دئ

د استاد . د دې عصر بل معمار استاد آغاجان او وراره ئې استاد سراج وو  
  .آغاجان زامن محمدانور او استاد لالى وه

د استاد محمدانور زامن پر دغه لار پاته نه سول چي محمدعثمان ئې   
  .دئمعمار، محمدامين ئې اوس تاجر او محمدسليم ئې كشر زوى پاته 

د دې عصر د تكړه استاد نېك محمد زامن استاد سيدمحمد،   
  .وه) شه ئې نيولې دهبله پې(او امير محمد ) خټګر(شېرمحمد 

، استاد غلام محمد )په موسيقي هم پوهېده(استاد اسلم، استاد شاني   

او نظرمحمد، صوفي نظرمحمد د اعليحضرت امان االله شاه غازي په عصر كي 
په كار بوخت وه، د صوفي نظرمحمد زوى اوس هم په همدې كسب بوخت 

  .دئ
ئې په كندهار كي د دلته اوس يوازي هغه معماران درپېژنو چي يوازي   

  .اعليحضرت امان االله شاه غازي له پېر څخه تر ننه پوري كارونه كړي دي

 

 :استاد نعيم جان
هنر كي ئې  همارانو كي هغه څوك چي د معمارۍ پپه معاصرو مع  

كارونه ډېر ځلاند دي، هغه استاد نعيم جان دئ چي په خليفه نعيم جان ياد 
 استاد محمدصديق لمسى او همداسي ئې دى د استاد عبدالرحيم زوى، د. وو

  .د نسب سلسله د كندهار لوى معمار استاد محمدياسين ته رسېږي
په كندهار كي ئې خورا ډېر شخصي كورونه، مسجدونه، جامع ګاني،   

حكومتي ودانۍ، يادګارونه، حمامونه، دكانونه او نوري ودانۍ جوړي كړي 
سټه بيا د كار تر پايه، د د حاجي ميرويس خان نيكه ګمبته ئې له بن. دي

 د كندهار د نوي ښار ځيني نيغزنميوند د شهيدانو څلى، د نهر سراج ولې 
ودانۍ، په ميوند كي د خواجه احمد ميوندي قبر او ګمبته او د عيدګاه 

همدارنګه ئې د احمدشاه بابا ګمبته چي . دروازې شيشك ئې جوړ كړى دئ
ئې د خرقې شريفي ترميمات كړي هم . د درز له امله نړېدله، ترميم كړېده

په ځوانۍ كي ئې د . د كدني مسجد جامع هم د ده د لاس نخښه ده. دي
كندهار د ارګ ودانۍ په جوړښت كي هم چي د سردار محمدعثمان خان په 

  .وخت كي ئې كار پيل سوى وو برخه اخيستې وه
 دا يادونه هم حتمي ده چي كله به د كندهار معماران او بنايان د يوه  

سخت او پېچلي كار سره مخامخ كېدله نو له ده څخه به ئې مرسته غوښته يا 
د كندهار په اصطلاح دى به ئې ننګاوه، لكه د احمدشاه بابا ګمبتي چي درز 

ئې پيدا كړى وو نور معماران ئې په نړولو حيران وه خو ده په خورا هنر د 
  .ګمبتي كولاګكه واخيسته او بيا ئې له سره ترميم كړه

ستاد نعيم جان د ودانيو په نخشه، ډيزاين او جوړولو كي خورا اوږد ا  
په معماري كي ئې د بخارايي سبك پيروي كوله خو ورسره د . لاس لاره

  .خپلي ځانګړي سليقې څښتن هم وو او په كار كي ئې د نوښت فكر درلود
ش كال د مرغومي په لومړۍ ورځ د اتيا كالو 1350خليفه نعيم جان د   
  .له دې نړۍ څخه وكوچېدپه عمر 
ش كال د 1351مجلې د تكړه انځورګر عبدالهادي تپاند د كندهار   

تر ) د كندهار د كلاسيكي معمارۍ يو ګل مړاوى سو (حمل په ګڼه كي
  :سرليك لاندي يوه ليكنه خپره كړه چي يو ځاى ئې ليكلي دي

خ او خليفه نعيم جان چي زياترو به ئې نوم اورېدلى وي، د كندهار يو پو  
باعزته معمار وو چي د مرګ تر ګړي پوري ئې له دې فن څخه لاس 

  .وانخيست
په معماري كي ئې د بخارايي . دى د يوې خاصي سليقې څښتن وو  

  .لرغوني سبك پيروي كوله، خو هر وخت به ئې په كار كي د ابتكار فكر درلود
  .تهده په خپل ژوند كي د كندهار ښار په جوړولو كي لويه برخه واخيس  
هـ ق كال د كندهار ښار د دوهمي ناحيې د بنايانو 1306نعيم جان په   

په پنځلس . په كوڅه كي زېږېدلى او په همدغه كوڅه كي لوى سوى دئ
كلنۍ كي ئې په بنايي پيل وكړ او يوازنى استاد ئې مرحوم پلار وو او په 

 كړه وروستيو كي ئې د خپل فطري ذكاوت له مخي ډېر برياليتوبونه تر لاسه
  .او د پلار تر مرګ وروسته ئې د هغه ځاى وينو

  

 :د ده د کار بېل}ي
د عبدالغني خان نائب الحكومه په لارښوونه ئې د اعليحضرت احمدشاه   

 ئې پيدا څه نقصګنبده چي . بابا د ګنبدي د بيا جوړولو او ترميم تكل وكړ
حاضر نه دې كار له پاره آن څوك  كړى وو او د چپه كېدو په حال كي وه د

سول چي هغه ونړوي، يوازينى سړى چي د دې كار له پاره ئې ملا وتړله 
البته د ګنبدي د (ګنبده ئې له سره نوې جوړه او ترميم كړه . همدغه معمار وو

  ).سر برخه ئې له سره جوړه كړه
كي دى رسماً د رياست تنظيمه ارواښاد محمدګل خان 1310په   

د څلي د جوړولو او نقشه كولو له پاره مومند له خوا د ميوند د شهيدانو 
كال تر پايه جوړ كړ چي شل متره جګوالى 1311وګومارل سو او دا څلى ئې د 

  .لري
كال كي بيا د ارواښاد محمدګل خان مومند له خوا د حاجي 1313په   

ميرويس نيكه د مقبرې د نقشه كولو او جوړولو كار وروسپارل سو او كټ مټ 
 د ګنبدي غوندي نقشه او جوړه كړه، البته د مساحت ئې د لوى احمدشاه بابا

  .كي پاى ته ورسېده1314له مخي تر هغې كوچنۍ ده او د جوړېدو كار ئې په 
په ميوند اولسوالۍ كي د خواجه احمد ميوندي د مزار ګنبده هم د ده د   

كال د دې كار له پاره د كندهار د پخواني نائب 1327لاس نخښه ده، چي په 
  .مديونس خان له خوا ګومارل سوى ووالحكومه مح

په نوي ښار كي سره جامع ئې د كلاسيكي او لرغوني معمارۍ سمبول   
په دې جامع كي د ده ورور لعل . كي پيل كړ1329د هغه كار ئې په . دئ

خصوصاً په دې برخه كي د نعيم جان . محمد خان هم لويه برخه لرله
 ر كيها ګنبدي پوښښ په كندځكه د هغه د منارو او د. معماري بېسارې ده

اهمته معمار ئې د جوړولو تكل وكړ، هيڅ قدرت نه سواى كولاى خو دغه ب
اوس كه سړى ورته ګوري نو ويني چي په څونه ښكلا سره ئې ګنبده راګردۍ 

جوړو په خليفه صاحب دا قدرت درلود چي د كندهاريانو  په لاس . كړې ده
وسنيو عصري پوښښونو سره سوو خښتو باندي داسي پوښښ وكړي چي له ا

د دې خبري غوره . چي ډيزاين ئې سيخ او كانګريټ وي ورته والى ولري
بېلګه د سراج كانال د سيفون پوښښ دئ چي دا كانال د سردار محمدعثمان 

  .خان په دوره كي جوړ سوى دئ
په نوي ښار كي عطاجان جامع او د عيدګاه دروازې شيشك هم د ده د   

  .لاس نخښي دي
 د ستايني وړ يو بل كار د خرقې شريفي ترميم، ډيزاين، رنګول او د ده  

دى آن د ژوند په وروستيو شېبو كي چي ډېر كمزورى سوى او . ميناتوري ده
دومره سخت ناروغ وو چي كار ته د تګ پر مهال به په لاره كي غوځارېدى، لا 

ه ئې څونه چي ب. هم په مينه د كار تر بشپړېدو پوري خپلي دندې ته ورتى
وس وو خپله به ئې كار كاوه خو چي تر وس به ئې تېره سوه نو به ئې نورو ته 

  .لارښوونه كوله
او د هغه ځانګړې رنګ آميزي، ميناتوري  راز ګلكاري –په ګچو سره راز   

  .او رسامي د ده د ښه ذوق او سيلقې ښكارندوى ده
 لري، ړونكې ښكلاوداني چي اوس يوه ځانګړې او زړه ود خرقې شريفي   

رنګونه او كاشي كاري ئې د هر ليدونكي زړه وړي، خو دلته يوه د افسوس 
هر هنر او هنرمن د يوې ټولني په : خبره ده چي بايد يادونه ئې خامخا وكړو

خو موږ ډېر . غېږ كي رالويېږي او همدغه ټولنه د دغه هنرمن روزونكې ده
و د خلګو د بې داسي هنرمندان پېژنو چي د پوره استعداد خاوندان وه خ

  .پروايي له امله له نظره لوېدلي او چا ئې نوم پر خوله نه دئ راوړى
خليفه نعيم جان او د ده هنر كه څه هم د ده په ژوند كي او د ده تر ژوند   

 دلته د اړوندو څانګو ايماني دنده ده ووروسته به د خلګو پر ژبه پاته وي، خ
لو او د هغو د خدمتونو د ستايلو چي د دغسي هنرمندانو د نامه د ژوندي سات

كه ګران لوستونكي خرقې . په باب پټه خوله كښېنني او هغوى هېر نه كړي
شريفي ته ورغلي وي، ښايي ليدلي به ئې وي چي د مدخل په چپه لاس كي 

  :يوه د ډبري لوحه ده او داسي كرښي پر ليكلي سوي دي
 على االله د افغانستان د ديانت كاره پاچا اعليحضرت المتوكل"  

كال كي چي ښاغلى محمدصديق د 1343محمدظاهرشاه په امر او هدايت په 
كندهار والي و، د خرقې شريفي كار د كندهار او د ټول هيواد د خلګو د بسپني 
څخه شروع شو، كاشي، د رخام ډبري، ميناتوري او د ښيښې كارونه ئې 

 سر ته ورسېد، كال كي د نوموړي والي په دوهمه دوره كي1349وسول او په 
ښاغلي محمدافضل شېردل، سرپرست ښاروال د كار سرپرستي او ښاغلي 

  ".نصراالله خان مهندس ئې فني څارنه كوله
فكر كوم هغه چا چي د دغي ډبري د جوړولو ليكنه كړې ده، لويه بې   

انصافي كړې ده، ځكه دا واقعيت ټولو ته معلوم دئ چي دغه خليفه نعيم جان 
  .ناروغه ځان څونه كار پكښي كړى دئپه څه ستونزو او 

خو دا حقيقت تر پښو لاندي سوى دئ، ځكه چي د دغه ارواښاد هنرمن   
كه د دغه هنرمند كار او زحمت د ... نوم ته ئې هلته ځاى نه دئ وركړى 

ښاغلي محمدافضل خان شېردل او فني مهندس ښاغلي نصراالله د 
سي نو په خپله به څرګنده سره په ترازو كي واچول ) سرپرستۍ او پاملرني(

دا . سي چي آيا نعيم جان د دوى په اندازه هم زيار او زحمت نه وو ايستلى
واقعيت تر ټولو زيات خپله ښاغلي نصراالله ته ښه څرګند دئ ځكه چي دى د 

  .خليفه نعيم جان له لومړيو شاګردانو څخه وو
د خرقې څه موده دمخه ښاغلي عبدالعليم د كندهار د پوهني لوى مدير   

شريفي تاريخچه وليكله چي هغه هم حقيقت پايماله كړى او داسي ئې ليكلي 
  :دي

دا وداني د كندهار د والي محمدصديق په پاملرنه، د محمدافضل "  
شېردل په سرپرستي ډيزاين، ميناتوري، او رنګ آميزي ئې د نصراالله خان 

  ".فني مدير تر كتني لاندي وسوه

 :ېد استاد نعيم جان رسمي دند
كي د كندهار د والي سردار محمدداود خان 1314خليفه نعيم جان په   

پوري ئې دا كار وكړ، وروسته ئې 1325په امر د ښاروالۍ معمارباشي سو او تر 
  .د ناروغۍ له امله دا كار و نه كړاى سواى

پوري د كندهار ولايت د مرستون رياست افتخاري 1331 1329له   
 د تعميراتو كال پوري د مرستون1342ه تر تفني مشاور او تر هغه وروس

  .معمارباشي وو
وا ته د محمدعلم خان فرقه مشر له خسود سرې جامع تر بشپړېدو ور  

. و لومړۍ درجه جايزه وركول سوهچي د ولايت وكيل وو د نغدو پيس
 څو واره جايزې وركول –همدارنګه د ارواښاد عبدالغني خان والي له خوا څو 

بيا د احمدشاه بابا د مقبرې تر ترميم وروسته ئې ډېر په تېره . سوي دي
  .درناوى وسو

تر دې چي د . خليفه نعيم جان د ډېري ځواكمني حافظې څښتن وو  
سختي ناروغۍ په وخت كي لا هم كه به د كندهار ښار د كورو په باب يا د هغو 
 وو د بيه كولو په باب پوښتنه ځني وسوه، نو ده ته به خونه پر خونه ورمعلوم

معمارباشي صاحب كه څه هم ډېر شاګردان روزلي . او بيه به ئې ورته ټاكله
دي او زياتره ئې اوس د لويو چوكيو او فن خاوندان دي خو د ده مړيني په 
كندهار كي د كلاسيكي معمارۍ كمبله ټوله كړه او نور چا د ده ځاى و نه 

  .سواى نيولاى
رليك لاندي د ده مرحوم تر س) خاتم المعماران( د په لمر مجله كي  

  :يادونه داسي سوې ده
يك ) معماران كندهارى(در شماره هاى ګذشته لمر زير عنوان "  

سلسله مقالاتى را خواندم كه در حقيقت از يك طبقه خدمتګار كشور 
يادآورى كرده بوديد، واقعاً معماران كندهارى در كار آبادانى كشور سهم 

  .شمار از كارنامه هاى شان ياد آورى ګرديدبسزائى دارند كه براى اولين بار 
اثار دست معماران كندهارى در سراسر كشور به مشاهده ميرسد ولى   

شمسى است، سلسله معماران كندهارى منقرض شده 1351اكنون كه سال 
كه تا و اولادهاى شان به كارهاى ديګر اشتغال دارند، صرف مهندس نصراالله 

رد و يكى هم ښاغلى محمدحسن پسر  داحال پيشه پدران خود مشغوليت
  .اخندزاده به مهندسى علاقه ګرفته است

براى اينكه باز هم تذكرى از اين سلسله به عمل آيد فوتوى مرحوم   
ګفت ) خاتم المعماران كندهار(محمدنعيم اخندزاده را كه ميتوان او را 

 فرستادم كه ياد و بودى از وى به عمل آيد، مرحوم اخندزاده سال ګذشته
  ).محمدنبى كامګار" (ستا سالګى فوت كرده 85تقريباً به عمر 

  

 :استاد لعل محمد
د ده . د ارواښاد محمدنعيم ورور چي په مديرصاحب سره مشهور وو  

  :كارونه په دې ډول دي
شاهي كار د د چخانسور د شهر. ښى دئد فراه د نوي ښار بنسټ ئې اي  

وم سردار محمدداود خان په د مرح. ده په مهندسي په درو كلو كي بشپړ سو
دوره كي ئې د كندهار د نوي ښار د لوېديځي خوا د ودانيو په جوړښت كي 

  .لويه برخه درلوده
د كندهار د ملكي روغتون ودانۍ، كندهار هوټل، احمدشاه بابا لېسه،   

د كندهار د واليانو د ) چي اوس عالي دارالمعلمين دئ(ميرويس لېسه 
زوړ پل او د مرغې واله ئې چي زر متره اوږده (دانۍ استوګني كور، د باغ پل و

  .له حاجي پيرمحمد او شاغاسي محمدانور سره په ګډه جوړ كړي دي) ده
همداسي ئې په را وروسته كي د كندهار لوى محبس، البيروني لېسه   

چي اوس ئې ظاهرشاهي لېسه بولي، او نوري ډېري ملكي او عسكري ودانۍ 

  . ديد ده په معمارۍ جوړي سوي
د كندهار مشهور . لمريز كال مړ سو1349د وطن دا لوى خدمتګار په   

معمار نصراالله خان، نظرعلي، تاج محمد او مطيع االله مهندس د ده شاګردان 
  .وه

د ده زامن هم د . دى څه مهال د كندهار د صنايعو د ښوونځي مدير وو  
وخت تكړه مشر زوى ئې ارواښاد دوست محمد د خپل . ده پر پله روان سول

مهندس وو چي په ځوانۍ كي مړ سو او اوس ئې يو زوى خيرمحمد پاته دئ، 
د كندهار ښاروالۍ، ژاندارمې او شين ډنډ د  .چي دى هم تكړه معمار دئ

اوس هم په كندهار . هوايي ډګر د ودانيو په معماري كي ئې ډېره ونډه درلوده
  .كي د شخصي ودانيو په جوړولو بوخت دئ

تاد لعل محمد يو زوى انجنير علي احمد دئ چي اوس په د ارواښاد اس  
كندهار كي د نوي سبك په معماري، مهندسي، د نوو ماركېټونو او كورونو په 

  .نقشه، ډيزاين او ساختماني كارو بوخت دئ
  

 :استاد يارمحمد
اران ئې شهرت درلود، د كندهار ښاروالۍ استاد يدا نامتو معمار چي په   

م په كندهار او هلمند ولايتونو كي ډېر ودانيز كارونه ده ه. معمارباشي وو
د هلمند لوى پل چي له پخو خښتو او مسالې څخه جوړ سوى د ده . كړي دي

د كندهار د ارګ . د كار بېلګه ده، چي د نوموړي پل يوه برخه اوس هم پاته ده
پوسته خانه چي پخوا د دې ولايت د مخابراتو او طلوع افغان مديريتونه 

  .وه چي اوس عينو لېسه ده د ده له خوا جوړه سوې دهپكښې 
او هم د كندهار سېنما پخوانۍ ودانۍ چي اوس ئې پر ځاى د عمر جامع   

  .ودانۍ د طالبانو له خوا جوړه خو نيمګړې پاته ده جوړ كړې وه
  .اران دغه هنر له خپل ماما، استاد دلاور څخه زده كړى وواستاد ي  



٣٢ 

د ده . ز كال په غبرګولي كي مړ سوى دئلمري1330استاد يارمحمد د   
څلور زامن هم د ده پر پله ولاړه، چي د هغو له جملې څخه ئې استاد لعل جان 

بل ئې تاج محمد . عبدالحبيب ئې په هلمند كي وو. د هرات ولايت معمار وو
مهندس وو چي د هلمند ولايت د عمومي رياست تكړه معمار او مهندس وو او 

دهار د قول اردو او بيا د ښاروالۍ معمار وو چي دا مهال غلام محمد ئې د كن
  .دوى څلور واړه وفات سوي دي

  

 :استاد اختر محمد
دى د استاد . استاد اخترمحمد په لوى اخترجان سره مشهور وو  

عبدالحكيم زوى د استاد محمدصديق لمسى وو او په دې توګه ئې سلسله 
ده د . ز كال وفات سوى دئلمري1322دى په . مشر استاد ياسين ته رسېږي

نهر سراج كانال د سيفون په كار كي چي په خښتي ډول د كانګرېټي سيفون 
د . په بڼه جوړ سوى، له استاد نعيم جان سره ئې برخه پكښي اخيستې وه

ارغسان پر رود پخوانى خښتي پل او د كندهار ولايت د عمومي سړكانو 
بدالرشيد پاته سو چي د ده پر مېنه ئې يو زوى ع. پلچكان ده جوړ كړي دي

ده په ګل دستو جوړولو كي ځانګړى مهارت درلود او په ځوانۍ . لار ئې ونيوله
له ده څخه پنځه زامن پاته سول خو د ده كسب ئې خپل . كي وفات سوى دئ

  .نه كړ
  

 :استاد شېرين
د كندهار له نامتو معمارانو څخه دئ، چي د دې ولايت په ډېرو رسمي   

ده په ځانګړې توګه په نخشه جوړونه . و كي ئې كار كړى دئاو شخصي وداني
  .او رسامي كي ډېر وړتوب لاره، شاوخوا اويا كاله مخكي مړ دئ

 :استاد صالح محمد
د نهرسراج كانال، ارغنداو پل، چي اوس . ه لالكو مشهور وودى پ  

نړېدلى دئ او ډېرو نورو رسمي او شخصي ودانيو په جوړولو كي ئې كار كړى 
  .دئ

چي يو (كله چي د كندهار د هغه مهال والي سردار غلام فاروق عثمان   
لمريز كي د يو كال له پاره وټاكل 1317لمريز او دوهم وار په 1311وار په 

، له كندهاره تبديل سو نو له ځان سره ئې استاد صالح محمد او استاد )سو
ئې په ودانيزو بوتلل او په بغلان كي ) وروسته به ئې يادونه وسي(خان محمد 

كله چي استاد صالح محمد له رسمياتو څخه فارغ سو نو په . كارو وګومارل
دى څه مهال د . كندهار كي ئې په شخصي ودانيزو كارو كي ونډه واخيسته

  .شاوخوا څلوېښت كاله مخكي مړ سوى دئ. كندهار ښاروالۍ معمار هم وو
  

 :استاد خان محمد
 لكه د سنګين، ارغنداو، پلونو او د ده د فراه ولايت په ودانيزو كارو  

لمريز 1341په . كندهار د عيدګاه جادې په ودانۍ جوړولو كي كار كړى دئ
لمريز كي د كندهار د ښاروالۍ 1348كي د كندهار د فوايد عامې معمار او په 

د سپين بولدك په ودانيو او د كندهار ښار په لښتيو جوړولو كي ئې . معمار وو
. ېرو شخصي ودانيزو كارونو ته ئې هم اوږه وركړې دهزحمت كښلى دئ او ډ

  .څو كاله مخكي په پاخه عمر وفات سو
  

 :استاد محمدالدين
دى د استاد نورالدين زوى دئ، چي پلار ئې د امير حبيب االله خان او   

دى ډېر وخت د كندهار ښاروالۍ . كي معمار وو) عصر(امير امان االله په پېر 

دانو څلى، د ميرويس نيكه د مقبرې او د كندهار د ميوند د شهي. معمار وو
عيدګاه جادې په ځينو ودانيزو كارو كي ئې له نامتو معمار استاد نعيم جان 

هم ئې د كندهار د لوى محبس، په نوي ښار كي د سرې . سره اوږه وهلې ده
جامع، د هرات دروازې د شهيدانو د څلي، البيروي لېسې او د توپخانې جامع 

  . كارو كي له استاد لعل محمد سره ګډه مرسته كړې دهپه ودانيزو
له نن . هم ئې په ډېرو نورو رسمي او نارسمي كارو كي ونډه اخستې ده  

  .څخه لس كاله مخكي وفات سوى دئ
  

 :لوى حاجي پ�محمد
د كندهار په ډېرو . تكړه معمار حاجي پيرمحمد د استاد امير زوى وو  

په تېره بيا د كندهار په . ي ئې ونډه لرلې دهدولتي او نادولتي ودانيزو كارو ك
استاد (د ده دوه وروڼه . عيدګاه جاده كي ئې ودانيز كارونه د زيات پام وړ دي

يو زوى ئې مطيع االله په هملند . هم ښه معماران دي) اعظم او استاد ګل
دى ډېر وخت مخكي په هلمند ولايت كي مړ او هلته . ولايت كي مهندس دئ

  .ښخ سوى دئ
  

 :کوچنى حاجي پ�محمد
دى هم تكړه معمار وو چي د هرات دروازې د شهيدانو د څلي،   

احمدشاه بابا ګمبتي په ترميم او د عيدګاه جادې په ودانيزو كارو كي ئې له 
په نورو دولتي او نادولتي كارو كي . استاد خليفه نعيم سره ګډ كار كړى دئ

آغا (دوه زامن ئې . وم درلودده د كار په چټكتيا كي ن. ئې هم ونډه درلوده
دى څو كاله مخكي وفات سوى . هم د ده پر پله روان وه) محمد او دين محمد

  .دئ

 :نصرالله جان مهندس
دى د استاد سيدمحمد زوى او د استاد شاني وراره د ظاهرشاهي عصر   

دى هغه مهال د فوايد عامې مدير وو او د هغه مهال . تكړه معمار او مهندس وو
ولتي ودانۍ لكه د كندهار مستوفيت، د مخابراتو رياست، فوايد مهمي د

عامې مديريت، د محكمو رياست، د پوهني رياست، د ده د ډيزاين او نخشې 
. له مخي جوړ سوي دي، چي تر اوسه ښه پوره كار ځني اخيستل كېږي
همدارنګه د نورو ودانيو تر څنګ د كندهار د زياترو اولسواليو ودانۍ ده 

ده همدارنګه د خرقې شريفي د ودانۍ په ترميم كي ډېره .  دينخشه كړي
ونډه لرله، چي نوم ئې پر هغه ډبرليك ليكل سوى چي د دغي ودانۍ پر 

  .لوېديځه برخه نصب دئ
 د زياترو. ۍ د څانګي فني مدير هم ووسدى د كندهار ښاروالۍ د مهند  

ورځو كي په د ژوند په وروستيو شپو . شخصي كورونو نخشې د ده يادګار دي
 لمريز كال كي مړ او د 1363په . ښار جوړولو رياست كي په كار بوخت وو

  .كابل په شهداى صالحين زيارت كي ښخ كړه سو
  

 :استاد صالح محمد
دا بيا بل صالح محمد دئ، چي په استاد صالو مشهور او د كوچني   

رو كي د كندهار په ډېرو دولتي او نادولتي چا. حاجي پيرمحمد كشر ورور وو
دوه زامن ئې . د ژوند په وروستيو شپو كي پر كور ناست وو. ئې برخه درلوده

  .هم د ده لاروي وه) استاد دادمحمد او استاد تاج محمد(
  

 :صوفي نظرمحمد
. د سپين ږيرتوب پر مهال مړ سوى دئ. دى هم تكړه معمار وو  

  .خيرمحمد نومى زوى ئې همدا كار كوي
  

 :استاد محمدانور
ده د . رى استاد وو چي په شاغاسي سره ئې شهرت درلودسپين ږي  

د سپين . معمارۍ د فن په ډېرو خواوو كي ډېر مهارت او معلومات لرل
  .ږيرتوب پر مهال تر مرګه پر كور ناست وو

  

 :استاد سيدمحمد
دى د مسجدونو او جامع ګانو په طرز، په تېره بيا د ګمبتو او تيركمانونو   

  .څو كاله مخكي مړ دئ.  پوه وويا شيشكونو په كار ډېر
  

 :استاد قادر
لمريز كال په وروستيو كي په كندهار او ګاونډيو ولايتونو كي د 1334د   

نوو ودانيو جوړولو كار پيل سو او په هلمند، زابل او روزګان كي د كندهار 
معماران وګومارل سول چي په دې لړ كي استاد قادر زابل ولايت ته واستول 

  .له مخكي مړ دئدى څو كا. سو
  

 :استاد عبدالصمد
دى يو سپين ږيرى معمار دئ، چي د عمر د ډېروالي او سترګو د   

دى څه مهال د كندهار د فوايد عامې . كمزورۍ له امله پر كور ناست دئ
زوى ئې اخترمحمد اوس په كابل ښاروالۍ كي په . مديريت رسمي معمار وو
  .معماري چارو بوخت دئ

 :استاد حاجي قادر
كي د معمارۍ په كار ) تيري(دى ډېر مهال د روزګان ولايت په مركز   

كشر ورور ئې . بوخت وو او د دې ولايت زياتره ودانۍ د ده د كار محصول دي
  .حاجي نادر د فوايد عامې مامور  بيا ئې مدير تېر سوى دئ

  

 :استاد حاجي قاسم
 د دى د لويو خونو د خښتو. دى د پاخه استاد محمدغوث زوى دئ  

له كندهاره پرته ئې په نورو ولايتو كي هم . پوښښ په كار كي مهارت لري
د چاريكار مشهور مسجد جامع چي دېرش متره . ودانيز كارونه كړي دي

لري او په هغه ځاى كي د صادقي ګومبته چي د احمدشاه ) برج(لوړه مناره 
  .بابا ګومبتي ته ورته ده، ده جوړه كړې ده

  

 :استاد سراج
  .تكړه معمار وو چي څو كاله مخكي وفات سوى دئدى هم   

  

 :استاد امO الله
د ده د كورنۍ اكثر غړي د كندهار مشهور بنايان او استادكاران تېر   

د كندهار ښاروالۍ رسمي معماري . دى خپله هم تكړه معمار وو. سوي دي
يو د ژوند په وروست. ئې كړې ده او هم څو كاله د فوايد عامې مديريت معمار وو

په نخشه جوړولو كي ئې هم اوږد لاس . كي په شخصي ودانيزو كارو بوخت وو
  .لاره، څو كاله مخكي د ژوند له مېني وكوچېد

 :استاد خ�محمد
د مشهور مهندس استاد دوست محمد او نامتو معمار استاد لعل محمد   

و له ځوانۍ څخه په ډيزاين ا. لمسى او په اصطلاح له پلار و نيكه معمار دئ
همدارنګه د ودانيو په برآورد او جريبي . نخشه جوړولو كي ښه لاس لري

څو كاله مخكي ئې د شين ډنډ هوايي ډګر په . كي هم تكړه دئ) مساحت(
  .ودانيزو كارو كي لويه برخه لرله

دى د . دى د كاشي خښتو او مزائيك په نصب كي ډېر مهارت لري  
كي بيا د ښاروالۍ رسمي معمار كندهار د ژاندارم قوماندانۍاو په وروستيو 

لنډه دا چي د معمارۍ . د لاس په كارونو او پوښښ كولو كي سارى نه لري. وو
اوس په كندهار كي په شخصي . د هنر په ټولو څانګو كي ښه پوره بلديت لري

  .كارو لګيا دئ
  

 :استاد شاه محمد
ي او ده د كندهار په نوو ودانيو كي څه د خليفه نعيم جان تر لاس لاند  

اوس په كندهار كي په ودانيزو . څه هم په ځانګړې توګه برخه اخيستې ده
  .كارو بوخت او په كار كي د ښه نوم خاوند دئ

  

 :استاد نجف
د خرقې . دى په ګچ بري، ګلكاري او نقاشي كي ډېر ماهر استاد وو  

دى . شريفي، احمدشاه بابا ګمبتي او ځينو جامع ګانو ګلكاري ده كړې ده
  . مخكي په پنځه اتياكلنۍ كي د ابد له پاره وكوچېدڅو كاله

 :استاد دين محمد
په دامان . د ګمبتو او شيشكانو په كار ښه پوه دئ. عمر ئې پوخ دئ  

  .اولسوالۍ كي لويه مدرسه ده جوړه كړېده
  

 :استاد دادو
ښه ځيرك . زوى دئ) صالح محمد(استاد دادمحمد د استاد صالو   

د خښتو د پوښښ منلى .  كار كي بند نه پاتېږيپه هر ډول سخت. سړى دئ
  .استاد دئ

  

 :استاد حيدر
. د استاد عبدالصمد زوى او په صافكاره استاد سره پېژندل سوى دئ  

مساله په وايي چي درو كارګرو به . پخوا ئې په تيزدستۍ كي ښه نوم درلود
خو اوس د عمر د ډېرښت له امله . جوړولو كي ځان نه سواى پسي رسولاى

  .پخوانۍ چالاكي نه ده ورپاته
  

 وروست] خبري
 

تر دې ځايه مي له خپل توان سره سم د كندهاري معمارانو او د دوى د   
كارنامو په باب چي له دوه نيم سوو كالو راهيسي ئې په كندهار ولايت او د 
ګران افغانستان په نورو سيمو كي د پام وړ كارونه كړي معلومات وړاندي 

 وه چي په هغو كورونو كي چي موږ اوسو، يا هغه پخوانۍ موخه مو دا. كړل
 ګوټ كي ئې وينو، خو د جوړولو او –ښكلي ودانۍ چي د هيواد په ګوټ 

جوړونكو په باب ئې لږ معلومات لرو، څه ناڅه خبر سو او هغه د معمارانو 
استاد (كورنۍ وپېژنو چي سلسله ئې د احمدشاه بابا د عصر تر لوى معمار 



٤٠ 

 د هيواد د نورو سيمو خو په دې ترڅ كي موږ.  پوري رسېږي)محمدياسين
 د هغو معلوماتو له مخي معماران هم د دوى په ټل كي راوستل، دا ځكه چي

چي زما سره وه نو زياتره دغه نور معماران هم د دغي مشهوري كورنۍ له 
  .روزني برخمن سوي دي

  

�  


